
EDITOR
MOHAMAD FAHMI B.AMAT EASAN

FOTOGRAFI
MOHD RAQIF BIN SAAT
SYED MUHAMMAD HILMI BIN SYED YAHYA

GRAFIK
MOHD NAZRI SAYUTI

www.utmspace.edu.my

OKT-DIS 2022 EDISI 62

MAJLIS KONVOKESYEN UTMSPACE 2022

Majlis Konvokesyen UTMSPACE 2022 telah berlangsung pada 26 November 2022, bertempat di Dewan Sultan 
Iskandar (DSI), Universiti Teknologi Malaysia Johor Bahru. Ia adalah bersempena dengan Majlis Konvokesyen Universiti 
Teknologi Malaysia (UTM) ke-66. 

Seramai 682 orang graduan telah hadir dan mereka terdiri daripada 509 graduan Diploma Profesional dan 173 Sarjana 
Profesional daripada 32 buah Rakan Kerjasama. Majlis telah disempurnakan dengan penyampaian sijil kepada graduan 
oleh Yang Berbahagia Profesor Datuk Ts Dr. Ahmad Fauzi bin Ismail, Naib Canselor UTM. Turut hadir ke majlis tersebut 
adalah Yang Berusaha Profesor Ts. Dr. Nazri bin Ali, Ketua Pegawai Eksekutif UTMSPACE dan barisan Pengurusan 
UTM dan UTMSPACE.



PROGRAM PROGRAM BASIC ENGINEERING DRAWING & AUTOCAD FOR DRAUGHTMAN

Johor Bahru 26 November-22 Disember 2022 – Pejabat Pembelajaran Sepanjang Hayat UTMSPACE dengan kerjasama 
Pusat Teknologi Marin UTM telah mengendalikan Program Basic Engineering Drawing & AUTOCAD for Draughtman . 
Ia telah disertai oleh lima orang peserta daripada The Royal Navy of Oman. Di penghujung program, para peserta telah 
menerima sijil penyertaan dan ia telah disampaikan oleh Yang Berusaha Sr. Ts. Dr. Zakaria bin Mohd Yusof Pengarah 
di Pejabat Pembelajaran Sepanjang Hayat.



INTENSIVE ENGLISH COURSE

Johor Bahru 14 November 2022–16 Januari 2023 – Seramai Sembilan orang pelajar di bawah Program Jeonju University 
Korea Student Exchange telah menyertai Program Intensive English Course di UTMSPACE Johor Bahru. Mereka telah 
mendalami program Bahasa Inggeris bermula di peringkat asas dan pertengahan. Selain daripada itu mereka telah 
didedahkan tentang pelbagai budaya di Malaysia. Mereka turut berpeluang membuat lawatan ke Melaka, Putrajaya 
dan Kuala Lumpur bagi mempelajari sejarah dan budaya Malaysia.



Johor Bahru 5 Nov 2020–9 April 2021 – Seramai 25 orang pegawai dari Perkhidmatan Awam Negeri Johor telah 
mengikuti pengajian bagi Program  Profesional Pengurusan Wakaf. Seramai 23 orang telah menerima Sijil Profesional 
tersebut bersempena dengan Majlis Penganugerahan Sijil Pembangunan Kerjaya dalam Perkhidmatan Awam Negeri 
Johor. 

Sijil telah disampaikan oleh Yang Berhormat Dato’ Haji Mohd Noh bin Ibrahim, Timbalan Setiausaha Kerajaan Johor 
(Pengurusan) pada 20 Oktober 2022 di Fraser Place Puteri Harbour. Turut hadir ke majlis adalah Yang Berusaha Prof. Ts. 
Dr. Nazri bin Ali, Ketua Pegawai Eksekutif UTMSPACE, Ts. Sr Dr. Zakaria bin Mohd Yusof, Pengarah PSH dan barisan 
Tenaga Pengajar iaitu Prof. Dr. Ismail Omar, Mejar Dr. Wan Ibrisam Fikry bin Wan Ismail dan Ustaz Mustapahayuddin 
Abdul Khalim.

PENYAMPAIAN SIJIL PROGRAM PROFESIONAL PENGURUSAN WAKAF



Johor Bahru 17–28 Oktober 2022. – Seramai 25 anggota Tentera Udara Diraja Malaysia (TUDM) telah menyertai 
Program Professional Certificate in Advances of Long Range Surveillance Radar & Wireless Data Link. Program ini 
telah dikendalikan oleh Prof. Dr. Jafri bin Din, Prof. Madya Dr. Nor Hisham bin Haji Khamis dan Dr. Ahmad Zuri bin 
Sha’ameri, pensyarah daripada Fakulti Kejuruteraan Elektrik, UTM.
 
Program ini telah dijalankan di Pusat Komunikasi Wayarles (WCC) UTM, Bilik Seminar UTMSPACE Taman Universiti 
dan di Pangkalan Skuadron 323 TUDM Bukit Lunchu, Masai Johor.

PROGRAM PROFESSIONAL CERTIFICATE IN
ADVANCES OF LONG RANGE 

SURVEILLANCE RADAR & WIRELESS 
DATA LINK

PROGRAM KURSUS PENDEK/SIJIL PROFESIONAL



Majlis Penyampaian Sijil Profesional bagi program Professional Certificate in Technical Analysis dan Professional 
Certificate in Shariah Investing telah berlangsung pada 24 Disember 2022 di Hotel Tenera, Bangi Selangor. Majlis 
telah diserikan dengan kehadiran Yang Berusaha Ts.Sr.Dr. Zakaria Mohd Yusof, Pengarah PSH UTMSPACE serta Yang 
Berbahagia Datuk Haji Mohd Asri bin Haji Ahmad, Pengasas Asri Ahmad Academy.

MAJLIS PENYAMPAIAN SIJIL PROFESIONAL RAKAN KERJASAMA UTMSPACE:
ASRI AHMAD ACADEMY



Pusat Pendidikan Profesional Berterusan (PPPB) UTMSPACE dengan kerjasama Pusat Pengajian Separuh Masa 
(PPSM) SPACE UTM telah diberi peluang untuk menganjurkan Kursus Pembelajaran Dewasa yang berlangsung pada 
7 dan 8 Disember 2022 di T06 UTM Johor dan 5 Januari 2023 pula di UTM Kuala Lumpur. 

Kursus yang disertai oleh para pensyarah UTM dan SPACE UTM ini telah memberi pendedahan kepada mereka 
tentang perkara yang berkaitan pembelajaran dewasa. Antara perkara yang ditekankan adalah, tentang susun atur 
tadbir pengurusan pengajian separuh masa, silibus pembelajaran dan kaedah pengajian serta beberapa lagi perkara 
yang menyentuh tentang pengoperasian program tersebut. Seramai 100 peserta telah menyertai program tersebut. 
Berikut adalah senarai Fakulti / Pusat yang menyertai kursus ini:

1.	 FAKULTI ALAM BINA DAN UKUR, UTM
2.	 FAKULTI KEJURUTERAAN AWAM, UTM
3.	 FAKULTI KEJURUTERAAN ELEKTRIK, UTM
4.	 FAKULTI KEJURUTERAAN KIMIA & KEJURUTERAAN TENAGA, UTM
5.	 FAKULTI KEJURUTERAAN MEKANIKAL, UTM
6.	 FAKULTI KOMPUTERAN, UTM
7.	 FAKULTI PENGURUSAN, UTM
8.	 FAKULTI SAINS SOSIAL DAN KEMANUSIAAN, UTM 
9.	 FAKULTI SAINS, UTM
10.	 PUSAT PENGAJIAN DIPLOMA, SPACE UTM
11.	 PUSAT PENGAJIAN IJAZAH, SPACE UTM

Kurus tersebut turut dihadiri oleh Ts. Sr Dr. Zakaria bin Mohd Yusof, Pengarah PSH dan Dr. Ismail bin Mohamad, 
Pengurus Besar PPSM bagi memberikan input berkaitan produk dan perkhidmatan yang disediakan. Kursus telah 
dikendalikan oleh Prof. Madya Dr. Yusri bin Kamin dan Ts. Gs. Sr Dr. Mohd Zulkifli bin Mohd Yunus.

KURSUS PEMBELAJARAN DEWASA 



Johor Bahru, 26 Oktober 2022 - Bicara Kualiti UTMSPACE Siri 4/2022 yang bertajuk Eight Dimensions of Quality telah 
disampaikan oleh Dr. Ismail bin Mohamad, Pengurus Besar Pusat Pengajian Separuh Masa. Memetik daripada intipati 
ceramah beliau, adalah  tentang penekanan keupayaan sesebuah institusi/industri bagi menyediakan perkhidmatan 
yang terbaik kepada pelanggan. Ia termasuklah penawaran produk, teknik jualan serta perkhidmatan dan infrastruktur 
selepas jualan kepada pelanggan.  

Seramai 136 orang termasuk staf UTMSPACE dan orang awam telah menonton siaran ini melalui aplikasi WEBEX. 
Program ini merupakan satu inisiatif bersiri daripada Bahagian Pengurusan Kualiti dan Risiko yang bertujuan untuk 
berkongsi ilmu serta pengalaman dengan cara santai untuk dimanfaatkan oleh semua.

BICARA KUALITI UTMSPACE SIRI 4/2022: EIGHT DIMENSIONS OF QUALITY 



Johor Bahru, 28 & 29 November 2022 – Bahagian Pengurusan Kualiti dan Risiko telah menganjurkan Bengkel 
Perundingan, Pembangunan dan Pelaksanaan Pengurusan Risiko menggunakan kaedah Enterprise Risk Management 
(ERM) yang telah berlangsung di Pulai Spring Resort, Johor Bahru. Pengurus Pembangunan Risiko UTM QRiM, Encik 
Muhammad Hafizuddin bin Ripin telah menerajui sesi bengkel yang turut dihadiri oleh pihak pengurusan UTMSPACE. 

Objektif utama bengkel adalah untuk memperkasakan organisasi dengan polisi-polisi dan garis panduan berkaitan 
tentang pengurusan dokumentasi, pengurusan risiko dan juga peranan serta tanggungjawab diperingkat pengurusan 
UTMSPACE. Bengkel ini memberi impak dari segi pengukuhkan asas dalam membuat perancangan dan penambahbaikan 
berterusan dalam aspek pengurusan risiko.

BENGKEL PERUNDINGAN, PEMBANGUNAN DAN PELAKSANAAN PENGURUSAN RISIKO 
MENGGUNAKAN KAEDAH ERM



19-21 Disember 2022 - Bahagian Pengurusan Kualiti dan Risiko telah diamanahkan untuk melaksanakan audit di 
kalangan Institut Rakan Kerjasama (IRK). Sesi Lawatan Pengurusan Kualiti telah dijalankan untuk memberi pendedahan 
kepada ahli-ahli IRK berkaitan proses audit diperingkat permulaan. Antara skop lawatan permulaan pengurusan kualiti 
adalah memberi penerangan tentang penyediaan dokumentasi dan melaksanakan semakan secara terperinci dan 
lengkap. Lawatan ini juga adalah untuk memastikan kemudahan infrastruktur yang disediakan oleh IRK adalah di 
dalam keadaan sempurna serta mematuhi peraturan keselamatan dan kesihatan yang ditetapkan. Selain daripada itu 
mereka wajib menjalankan program-program pengajian di premis yang didaftarkan. 

LAWATAN PENGURUSAN KUALITI INSTITUT RAKAN KERJASAMA (IRK)

Institut Rakan Kerjasama

EBM Education Management Sdn. Bhd.
No 2121 1st Floor, Jalan Rozhan, Taman

Impian Ria, Bukit Mertajam, Seberang Prai
Selatan, 14000 Pulau Pinang.

Angkasa Training Centre Sdn. Bhd.
No. 12-2, Jalan Bangsar Utama 9,
Bangsar Utama, 59000 Wilayah

Persekutuan, Kuala Lumpur.

Sree Knowledge Provider Sdn. Bhd.
A-7-02 Block A, Level 7, Kelana Centre
Point 3, SS7/19, 47301 SS/19 Petaling

Jaya, 47301 Selangor.

Cerna Minda Sdn. Bhd.
5-15-03 Jalan Medan Pusat Bandar 8A,
Seksyen 9, Bangi Sentral, Bandar Baru

Bangi, 43650 Selangor.

Tarikh 

19 Disember 2022 (Isnin)
10.00 pagi

20 Disember 2022 (Selasa)
10.00 pagi

20 Disember 2022 (Selasa)
2.30 petang

21 Disember 2022 (Rabu)
10.00 pagi





Johor Bahru, 1 Disember 2022. – UTMSPACE telah menerima lawatan sekumpulan delegasi kanan daripada Kementerian 
Pengajian Tinggi dan Penyelidikan Saintifik Wilayah Kurdistan, Iraq (MoHESR). Lawatan yang diketuai oleh Ketua 
Pengarah Jaminan Kualiti dan Akreditasi, Dr Mohammed Hussein Ahmad telah membuka peluang kerjasama dalam 
menyediakan perkhidmatan pendidikan dan penyelidikan antara kedua-dua pihak. 

Memetik daripada ucapan Dr Mohammed, beliau sentiasa memberi sokongan dan kerjasama antara UTM dan Qaiwan 
International University (QIU) dalam penawaran program-program akademik UTM di sana. Malah berharap agar 
program francais yang dilaksanakan ketika ini dapat dikekalkan. Ia memberi peluang kepada rakyat Iraq khususnya di 
sekitar wilayah Qaiwan untuk mendapatkan kepelbagaian dan kelainan dalam bidang pendidikan khususnya bidang 
sains dan kejuruteraan. Beliau juga sangat mengalu-alukan kakitangan UTM untuk menyumbang kepakaran di QIU 
dalam tempoh setahun atau sekurang-kurangnya satu semester di sana. 

Turut hadir dalam rombongan adalah Encik Khalid Ali Qadir, Setiausaha bagi Kementerian Pengajian Tinggi dan 
Penyelidikan Saintifik Wilayah Kurdistan, Iraq. Rombongan telah disambut oleh Prof.Ts. Dr. Nazri Ali, Ketua Pegawai 
Eksekutif dan pengurusan tertinggi UTMSPACE. Para delegasi turut dibawa melawat ke beberapa makmal penyelidikan 
dan lokasi menarik di sekitar UTM.   

LAWATAN DELEGASI KEMENTERIAN PENGAJIAN TINGGI DAN PENYELIDIKAN SAINTIFIK 
WLILAYAH KURDISTAN IRAQ KE UTMSPACE



12 Disember 2022 – Setinggi-tinggi Tahniah diucapkan kepada Kumpulan Inovatif dan Kreatif UTMSPACE, IGNITE 
kerana telah berjaya merangkul Naib Johan di dalam Konvensyen KIK Kali Ke-15 Peringkat Universiti Teknologi 
Malaysia (UTM).  Acara yang berlangsung di Fakulti Sains Sosial & Kemanusiaan (FSSH) UTM ini telah menyaksikan 
banyak penyertaan yang mewakili Jabatan dan Fakulti di UTM. Masing-masing mempersembahkan idea yang inovatif 
dan praktikal. 

Kumpulan IGNITE telah mempersembahkan projek yang bertajuk Mengatasi Kesukaran Capaian Maklumat Aset 
Mudah Alih SPACE UTM. Mereka juga telah dianugerahkan Penarafan Emas bagi kategori Persembahan Terbaik dan 
Poster Terbaik. Ahli-ahli Kumpulan IGNITE adalah seperti berikut:  

1.	 Azlan Syah binti Karib (Ketua Kumpulan)
2.	 Zayanee binti Zainal Abiden
3.	 Puteri Nurain binti Mad Rais
4.	 Mohamed Hafifi bin Md Shabarien
5.	 Afiq Syahmi bin Adanan 

KONVENSYEN KIK KALI KE-15 PERINGKAT UNIVERSITI TEKNOLOGI MALAYSIA (UTM)

Pihak Pengurusan UTMSPACE mengucapkan setinggi-tinggi Tahniah di atas kejayaan mereka. Semoga kejayaan 
ini menjadi pembakar semangat bagi seluruh warga UTMSPACE untuk menghasilkan idea kreatif dan inovatif serta 
wujudnya lebih banyak lagi Kumpulan KIK dari kalangan kakitangan UTMSPACE. 

6.	 Norafidah binti Deman 
7.	 Norizan binti Abu Bakar
8.	 Natasha binti Muhammad
9.	 Norain binti Samsudin 
10.	 Nor Rafidah binti Khalid (Fasilitator)



4 Oktober 2022 - Majlis Penyampaian Anugerah Konvensyen Kumpulan Inovatif & Kreatif (KIK) Kali Ke-15 Peringkat 
Universiti Awam (UA) telah diadakan di Dewan Sultan Ibrahim, Universiti Tun Hussein Onn Malaysia (UTHM).

UTHM telah dipilih sebagai tuan rumah bagi Pertandingan Kumpulan Inovatif & Kreatif bagi tahun 2022. Penganjuran 
konvensyen pada kali ini dilaksanakan secara pendekatan baharu dengan persembahan secara pra rakaman video 
yang menggunakan format penilaian/kriteria daripada Malaysia Productivity Corporation (MPC). Tema bagi KIK pada 
tahun ini adalah bertemakan Minda Kreatif Terajui Inovasi Sains dan Teknologi. 

Konvensyen KIK Universiti Awam pada kali ini dapat menyaksikan sebanyak 48 penyertaan dari pelbagai universiti 
dimana 28 penyertaan adalah bagi Kategori Pengurusan, manakala 20 lagi penyertaan adalah dalam Kategori Teknikal. 
 
Kumpulan TRANSFORMASI UTMSPACE yang secara langsungnya mewakili UTM, adalah antara penerima Anugerah 
Penarafan EMAS dan mendapat tempat ke-4 dalam pertandingan secara keseluruhan. Mereka juga telah memenangi 
Anugerah Persembahan Video Terbaik bagi Kategori Pengurusan.

TAHNIAH diucapkan kepada ahli kumpulan TRANSFORMASI:
1.	 Norulhuda binti Zakaria (Ketua Kumpulan)
2.	 Norimaliza binti Mamat
3.	 Noor Faezah binti Osman
4.	 Nurafidah bintiMohd Noor
5.	 Nur Aqidah binti Mohd Fauzi

Konvensyen KIK adalah menjadi platform bagi menyuburkan budaya kreatif dan inovatif dalam kalangan warga 
UTMSPACE.  Seluruh pihak Pengurusan UTMSPACE mengucapkan setinggi-tinggi Tahniah di atas kejayaan mereka.

MAJLIS PENYAMPAIAN ANUGERAH KONVENSYEN KUMPULAN INOVATIF & KREATIF (KIK) 
KALI KE-15 PERINGKAT UNIVERSITI AWAM 

6.	 Rosnizam bin Maarof
7.	 Amirul Husni bin Saarin 
8.	 Muhammad Amirul Hakim bin Mazlan
9.	 Azreena binti Zainal Abidin (Fasilitator)



Audit Pensijlan Semula ISO 9001:2015 telah dijalankan pada 5 & 6 Oktober 2022 di Kuala Lumpur manakala di UTMSPACE 
Johor Bahru dilaksanakan pada 13 & 14 Oktober 2022. Seramai dua orang panel daripada LQRA Malaysia Sdn Bhd 
telah melakukan Audit Persijilan Semula bagi UTMSPACE. Skop pelaksanaan Sistem Pengurusan Kualiti UTMSPACE 
untuk pensijilan MS ISO 9001:2015 pada kali ini adalah pada Pengurusan Program Akademik yang melibatkan Program 
Asasi, Diploma dan Sarjana Muda. Para Auditor turut melakukan penilaian terhadap Bahagian Pengurusan Program 
Pembangunan Profesional yang melibatkan ibupejabat UTMSPACE di Johor Bahru dan cawangan di Kuala Lumpur.

Hasil penilaian daripada panel, tiada sebarang ketidakpatuhan (Nonconformance: NCR) yang wujud dalam proses 
penilaian dokumentasi, namun terdapat satu peluang penambahbaikan (Opportunity for Improvement: OFI) yang 
dicadangkan bagi menyokong proses amalan dan penyediaan dokumentasi di masa mendatang.

Pelaksanaan SPK UTMSPACE: MS ISO 9001:2015 bukanlah untuk mendapatkan pensijilan semata, tetapi ia adalah 
untuk memastikan tahap kualiti perkhidmatan yang diberikan oleh warga UTMSPACE adalah sentiasa kompeten 
dan cemerlang. Pengiktirafan yang diperolehi ini menjadi pemangkin kepada semua untuk terus berusaha dan 
menambahbaik Sistem Pengurusan Kualiti. 

AUDIT PENSIJILAN SEMULA ISO 9001: 2015



19-20 Disember 2022 – Sekumpulan delegasi dari Universiti Teknologi Malaysia (UTM) telah menjalankan proses 
Audit Pematuhan Program Akademik UTM ke atas pengurusan akademik Qaiwan International University (QIU). 
Ini merupakan lawatan susulan ke universiti tersebut di mana skop penilaian audit adalah pada aspek akademik, 
pentadbiran dan prestasi pelajar di QIU. Penilaian juga memfokuskan kepada sudut pengurusan pelajar, terutama yang 
berkaitan dengan proses pengurusan konvokesyen bagi bakal-bakal graduan untuk program francais UTM dan QIU. 

Pengfrancaisan program-program UTM bersama QIU telah berlangsung sejak beberapa tahun terdahulu. Antara 
program-program tersebut adalah Program Sarjana Muda Sains Komputer (Rangkaian & Keselamatan Komputer), 
Sarjana Muda Sains Komputer (Kejuruteraan Perisian), Sarjana Pembangunan Sumber Manusia dan program  Sarjana 
Muda Pengurusan (Teknologi). Hasil lawatan dan penilaian yang dijalankan, para panel UTM mendapati beberapa 
perkara telah ditambah baik dari sudut aspek yang difokuskan. Ia menampakkan kesungguhan QIU dalam memastikan 
universiti tersebut memenuhi syarat-syarat yang ditetapkan oleh UTM dan mematuhi nilai teras QIU untuk ‘berimej 
global’ dalam menyediakan wadah pendidikan yang berkualiti di Iraq.

AUDIT PEMATUHAN PROGRAM AKADEMIK UNIVERSITI TEKNOLOGI MALAYSIA - QAIWAN 
INTERNATIONAL UNIVERSITY




